პრეს-რელიზი
,,ფსიქიკური ჯანმრთელობის განვითარების სტრატეგიული დოკუმენტის“ თანახმად, ფსიქიკური ჯანდაცვის სისტემის განვითარების უმნიშვნელოვანეს პრინციპებად აღიარებულია ფსიქიატრული სერვისების გეოგრაფიული და დროული ხელმისაწვდომობა, სათემო სერვისების განვითარება, სერვისების დეინსტიტუციონალიზაცია და მოსახლეობის საჭიროებებზე მაქსიმალურად მორგებული და დაბალანსებული სისტემის შექმნის უზრუნველყოფა. 
თუმც არსებობს რიგი გამოწვევები, რომლებიც საჭიროებენ დაუყოვნებლივ რეაგირებას, მათ შორის აღმოსავლეთ საქართველოს ფსიქიკური ჯანმრთელობის ცენტრის სურამის დაწესებულებაში არსებული სიტუაცია.  
აღნიშნულთან დაკავშირებით, შექმნილია და დაწესებულებაში დანიშნულია დროებითი მმართველი და მივლინებულია სპეციალური მონიტორინგის ჯგუფი, რომელიც კვირის ბოლომდე წარმოადგენს ტექნიკური შეფასების დოკუმენტს, დაწესებულებაში ინფრასტრუქტურული, კლინიკური და ფინანსური მიმართულებით არსებული მდგომარეობის შესახებ, რაც გახდება უშუალოდ შრომის, ჯანმრთელობისა და სოციალური დაცვის სამინისტროს მიერ გადაუდებელი ინტერვენციების განხორციელების საფუძველი. 

